

КОМИ РЕСПУБЛИКАСА ПРАВИТЕЛЬСТВОЛÖН ШУÖМ

Коми Республика мутасын "Уджвывса ветеран" ним сетан пöрадок да условиеяс йылысь положение вынсьöдöм йылысь
"Коми Республикаын олысьяслы социальнöй отсöг сетöм йылысь" Коми Республикаса Оланпас олöмö пöртöм могысь Коми Республикаса Правительство шуис:

1. Вынсьöдны Коми Республика мутасын "Уджвывса ветеран" ним сетан пöрадок да условиеяс йылысь положение содтöдын индöм серти.

2. Тайö шуöмсö олöмö пöртöм бöрся видзöдны Коми Республикаса Юралысьöс вежысь И.А. Кутаевалы.

3. Тайö шуöмыс вынсялö сійöс официальнöя йöзöдан лунсянь.

Коми Республикаса Юралысь                                                     В.Торлопов

Сыктывкар

2007 вося декабр 19 лун

302 №

ВЫНСЬÖДÖМА

Коми Республикаса Правительстволöн 

2007 во декабр 19 лунся 302 №-а шуöмöн

(содтöд)

Коми Республика мутасын "Уджвывса ветеран"

 ним сетан пöрадок да условиеяс йылысь
ПОЛОЖЕНИЕ
1. Тайö Положениесö лöсьöдöма "Коми Республикаын олысьяслы социальнöй отсöг сетöм йылысь" Коми Республикаса Оланпас олöмö пöртöм могысь да сійö индö Коми Республика мутасын "Уджвывса ветеран" ним сетан пöрадок да условиеяс.

2. Тайö Положениеыс инмö Коми Республика мутасын индöм ногöн оланін места серти пасйöм Россия Феденрацияса гражданалы.

3. "Уджвывса ветеран" ним сетсьö "Россия Федерацияын удж кузя пенсияяс йылысь" Федеральнöй оланпас серти пöрысьлун вöсна удж кузя пенсия босьтысь гражданалы наöн уджавны дугдöм вылö видзöдтöг:

1) кодъясöс наградитöма СССР-са либö Россия Федерацияса орденъясöн либö медальясöн либö сетöма почёт ним, либö кодъясöс наградитöма уджын ведомственнöй отличие пасöн да пöрысьлун вöсна  либö уна во уджалöмысь эм пенсия индöм вылö колана мында уджалан стаж;

2) кодъяс Великöй Отечественнöй война кадколастö тыр арлыд тыртöдз заводитісны уджавны да налöн эм мужичöйяслöн 40 воысь абу этшаджык да нывбабаяслöн 35 воысь абу этшаджык уджалан стаж.

4. Гражданалы, кодъяслы пенсиясö индöма (урчитöма) мöд подувъяс серти, мый артыштöма тайö Положениелöн 3 пунктöн, либö индöма (урчитöма) уджысь (службаысь) нэм чöж сьöмöн видзöм, "Уджвывса ветеран" ним сетсьö "Россия Федерацияын удж кузя пенсияяс йылысь" Федеральнöй оланпас серти пöрысьлун вöсна удж кузя пенсия вылö право сетысь арлыд тырöм бöрын.

5. "Уджвывса ветеран" ним босьтысь граждана, тайö Положениеяса 13 да 14 пунктъясын индöмъясысь кындзи, сетöны оланін места серти Коми Республикаса йöзлы отсöг сетан агентстволöн мутас органъясö (водзö – олысьяслы социальнöй отсöг сетан органъяс) татшöм документъяс:

1) "Уджвывса ветеран" ним сетöм йылысь шыöдчöм тайö Положение дорö содтöдын индöм форма серти;

2) паспорт;

3) тайö Положениелöн 6 – 8 пунктъясын индöм документъяс;

4) 3 х 4 см ыджда снимок.

"Уджвывса ветеран" ним сетöм вылö сетсьöны колана документъяслöн подлинникъяс.

Гражданинöн сетöм документъяслысь копияяссö вöчö олысьяслы социальнöй отсöг сетан орган.

6. Тайö Положениелöн 3 пунктса 1 подпунктын индöм йöзлы "Уджвывса ветеран" ним сетöм вылö подулöн лоöны право сетысь документъяс, мыйяс эскöдöны:

1) мый наградитöмаöсь СССР-са, РСФСР-са либö Россия Федерацияса орденъясöн, медальясöн либö сетöмаöсь почёт нимъяс, либö наградитöмаöсь уджын ведомственнöй отличие пасöн.

СССР-са, РСФСР-са либö Россия Федерацияса орденъясöн либö медальясöн наградитöмсö либö почёт нимъяс сетöмсö эскöдысь документъясöн лоöны индöм государственнöй наградаяс дорас СССР-са, РСФСР-са либö Россия Федерацияса законодательствоöн лöсьöдöм награднöй эскöданпасъяс да мукöд документ.

Уджын ведомственнöй отличие пасöн наградитöмсö эскöдысь документъясöн лоöны награднöй документъяс, кутшöмъясöс сетöма индöм ногöн государственнöй власьт федеральнöй органъяслöн актъяс, федеральнöй олöмö пöртысь власьт органъяслöн, Россия Федерацияса ёрд власьтлöн, Россия Федерацияса Генеральнöй прокуратуралöн, Россия Федерацияса Шöр банклöн, Россия Федерацияса пенсионнöй фондлöн, Медицинскöя быть страхуйтан федеральнöй фондлöн, Россия Федерацияса социальнöя страхуйтан фондлöн ведомственнöй наградаяс йылысь нормативнöй правовöй актъяс серти сетöм награднöй документъяс.

"Уджвывса ветеран" ним сетігöн тöд вылö босьтсьöны уджсикас серти уджын ведомственнöй отличие пасъяс сэтшöм условиеясö кутчысьöмöн, мый наградитöм йылысь решениесö примитöма веськыда учреждениелöн, организациялöн штатса торъя уджалысь (служитысь) кузя либö лöсялана федеральнöй органлы ведомствоувса организацияясын (учреждениеясын), предприятиеясын уджалысь (служитысь) кузя;

2) мый индöм ногöн сетöма (урчитöма) "Россия Федерацияын удж кузя пенсияяс йылысь" Федеральнöй оланпас серти пöрысьлун вöсна удж кузя пенсия.

"Россия Федерацияын удж кузя пенсияяс йылысь" Федеральнöй оланпас серти пöрысьлун вöсна удж кузя пенсия вылö гражданалысь право эскöдысь документöн лоö пöрысьлун вöсна удж кузя пенсия сетöм йылысь эскöданпас, мый сетö Россия Федерацияса пенсионнöй фондлöн мутас орган.

7. Тайö Положениелöн 3 пунктса 2 подпунктын индöм йöзлы "Уджвывса ветеран" ним сетöм вылö подулöн лоöны право сетысь документъяс, мыйяс эскöдöны:

1) Великöй Отечественнöй война кадколастö тыр арлыд тыртöдз уджавны заводитöм;

2) мужичöйяслöн 40 воысь абу этшаджык да нывбабаяслöн 35 воысь абу этшаджык уджалан стаж.

Великöй Отечественнöй война кадколастö тыр арлыд тыртöдз уджавны заводитöмсö эскöдысь документъясöн лоöны: уджпас небöгъяс; справкаяс, кутшöмъясöс индöм ногöн сетöмаöсь архивнöй юöръяс подув вылын государственнöй власьт органъяс да уполномочитöм организацияяс; Россия Федерацияса пенсионнöй фондлöн мутас органъяссянь справкаяс сы йылысь, мый тайö уджалан кадколастсö пыртöма пенсия индöм вылö колана öтувъя уджалан стажö.

Уджалан стаж артавсьö "Россия Федерацияын удж кузя пенсияяс йылысь" Федеральнöй оланпас серти удж кузя пенсияяс индöм вылö уджалан стаж арталан да эскöдан правилöяс серти.

8. Сэк, кор награднöй документъясыс вошöмаöсь, наградитöмсö позьö эскöдны архивнöй учреждениеясса справкаясöн, а сідзжö уполномочитöм организацияясса справкаясöн, кутшöмъясöс сетöма гражданаöс наградитöмсö эскöдысь архивнöй документъяс подув вылын, либö наградитöм йылысь решениеясöн (законодательствоöн урчитöм пöрадок серти эскöдöм тшöктöд, шуöм копияясöн).

9. Олысьяслы социальнöй отсöг сетан органъяс гражданинлöн шыöдчан лунсянь 15 уджалан лун чöжöн сетöны Коми Республикаса йöзлы отсöг сетан агентствоö (водзö – Агентство) "Уджвывса ветеран" ним сетöм вылö гражданинлысь документъяс тайö Положениелöн корöмъяс серти, медым Агентство примитіс "Уджвывса ветеран" ним сетöм йылысь либö "Уджвывса ветеран" ним сетны öткажитöм йылысь решение.

"Уджвывса ветеран" ним сетöм йылысь гражданинлöн шыöдчан лунöн лыддьыссьö олысьяслы социальнöй отсöг сетан органын тайö Положениелöн 5 – 8 пунктъясын индöм став колана документсö примитан да пасъян лун.

10. Кор "Уджвывса ветеран" ним сетöм вылö шыöдчöм  либö колана документъяс оформитсьöны тайö Положениелöн 5 – 8 пунктъяслы лöсявтöг, сэки олысьяслы социальнöй отсöг сетан органъяс шыöдчысьлöн шыöдчан лунсянь 5 уджалан лунысь оз сёрджык бöр сетöны сылы документъяссö бергöдан помкасö индöмöн.

Сэк, кор олысьяслы социальнöй отсöг сетан орган оз кутчысь "Уджвывса ветеран" ним сетöм вылö колана документъяс кузя индöм корöмъясö, мый гижöма тайö Положениеын, Агентство вермö бергöдны индöм документъяссö налöн воан лунсянь 15 лун чöжöн.

11. Агентство олысьяслы социальнöй отсöг сетан органъяссянь став колана документъясöн гражданалöн шыöдчöм воан лунсянь тöлысся кадколастö примитö "Уджвывса ветеран" ним сетöм йылысь либö "Уджвывса ветеран" ним сетны öткажитöм йылысь решение, мый оформитсьö Агентстволöн тшöктöдöн.

"Уджвывса ветеран" ним сетны öткажитöм йылысь уведомлениесö олысьяслы социальнöй отсöг сетан органъяс мöдöдöны  оланін места серти шыöдчысьлы öткажитöмын помкасö индöмöн Агентствоысь документъяс воан лунсянь 5 уджалан лунысь оз сёрджык.

12. Гражданинлы, кодлы сетöма Агентстволöн тшöктöд серти "Уджвывса ветеран" ним, олысьяслы социальнöй отсöг сетан органöн оланін места серти сетсьö "Уджвывса ветеран" эскöданпас форма кузя да пöрадок серти, кыдзи индöма "Эскöданпасъяс йылысь, кутшöмъяс подув вылын збыльмöдсьöны "Ветеранъяс йылысь" Федеральнöй оланпасöн индöм ветеранъяслöн правояс да кокньöдъяс" Россия Федерацияса Правительстволöн 1995 во апрель 27 лунся 423 №-а шуöмöн (водзö – эскöданпас).

13. Йöз лыдысь гражданалы, кодъяслы "Уджвывса ветеран" ним вöлі сетöма 2005 вося январ 1 лунöдз Коми Республикаса удж да социальнöя сöвмöдан министерстволöн тшöктöдöн да налы абу вöлі сетöма эскöданпассö, эскöданпасыс сетсьö Коми Республикаса удж да социальнöя сöвмöдан министерстволöн тшöктöд да гражданинлöн личнöй делöысь материалъяс подув вылын, мыйяс серти вöлі сетöма "Уджвывса ветеран" ним.

14. "Ветеранъяс йылысь" Федеральнöй оланпасын 7 статьялöн 1 пунктса 2 подпунктын индöм йöз лыдысь уджвывса ветеранъяслы, кодъяслöн эм "Коми Республикаын олысьяслы социальнöй отсöг сетöм йылысь" Коми Республикаса Оланпаслöн 11 статьяса 2 юкöнöн индöм социальнöй отсöг сетан мераяс вылö право йылысь справка, мый сетöма "Коми Республикаын олысьяслы социальнöй отсöг сетöм йылысь" Коми Республикаса Оланпас олöмö пöртöм кузя мераяс йылысь" Коми Республикаса Правительстволöн 2004 во декабр 31 лунся 280 №-а шуöм серти, "Уджвывса ветеран" ним сетсьö гражданинлöн личнöй делöысь материалъяс подув вылын, мый лоö подулöн сылы индöм справкасö сетöм вылö.

15. Тайö Положениелöн 14 пунктын индöм гражданалы "Уджвывса ветеран" ним сетöм йылысь решениесö Агентство примитö 2008 вося январ 1 лунысь оз сёрджык.     

Коми Республика мутасын

"Уджвывса ветеран" ним сетан 

пöрадок да условиеяс йылысь положение дорö

содтöд

Коми Республикаса йöзлы социальнöй отсöг сетан агентстволöн олысьяслы социальнöй отсöг сетан веськöдланін (юкöн)

___________________________________ кузя

_______________________________________
(ним, вич)
__________________________________-сянь,
(ов)
кодлöн инпасыс:

_______________________________________

_______________________________________

______________________________________,

тел:___________________________________ 

ШЫÖДЧÖМ

Ме, ________________________________________________________________,
(ов, ним, вич, чужан во)
ола инпас серти: __________________________________________________________

_________________________________________________________________________,

мортöс эскöдысь документ__________________________________________________

_______серия ____________№-а сетіс________________________________________,
                                                                                                            (кор, коді)
кора сетны меным "Уджвывса ветеран" ним татшöм документъяс подув вылын:

1. ______________________________________________________________.

2. ______________________________________________________________ .

3. ______________________________________________________________.

4. ______________________________________________________________.

5. ______________________________________________________________.

6. ______________________________________________________________.

7. ______________________________________________________________.

8. ______________________________________________________________.

20___вося ___________ "____" лун        Шыöдчысьлöн кырымпас_________

Шыöдчöм пасйöм______________          Специалистлöн кырымпас________________

вудж. Исакова

9 720 пас
